
HITZ OROIGARRIAK 
• Ekonomia-gorabehera soillak ez 

dira Aberriaren oiñarria. Eziña da 
Aberria, klase-jabego huts batera 
biltzea. Aberriak barne sakonagoa 
eta arima-goitasun haundiagoa ditu. 
Sustraietatik beretatik alkarrekiko 
bizieraren muiñari itsatsia dago. 

«Nazio bakoitzean alkarrekiko bi-
ziera mamitu da, eta hunek denen 
biziera zaitu eta indartu ditu. Tal-
de-kontzientzia bat sortu da, eta 
hartan guzien kontzientziak alkar-
tuak eta goratuak izan dira. 

-Nahi-ta-nahi ez, eta hau baita kla-
seetatik desberdiñen artean ere, ba 
dago naziokideen artean zatitu ezi-
ñezko altxor bat, irudiz, oroitzape-
nez eta sendipenez osatua. Pertso-
nak somatu ere ez du egiten zenba-
teraiñokoa dan nazioak bere giza-
arlmari erantsi diona: bai belarrie-
tatik eta bai begietatik, talde-ohitu-
ren bidez, hizkuntzaren bakuntasu-
na dala bide, lanaren eta jaien ingu-
ruan, pentsakeraren eta nazio-griñen 
bidez, aroaren eta erlijioaren bidez, 
aberkide diranek naturalezaren eta 
kondairaren milla kutsu hartzen di-
tuzte. 

«Kinka larrietan. giza-taldea sako-
nean eta zabalean gertaera nagusi 
batek astintzen duenean, alkartasun 
hori gaillen agertzen da. 

«Dagonetik, beraz, gure socialls-
moa e z da bizitik berezten, ez da 
naziotik berezten, ez du aberria uka-
tzen: aberriaz baliatzen da hain zu-
zen aberria bera aldatzeko eta go-
ratzeko. Guardanik, goitar ideia ba-
ten arabera aberri hori alda deza-
kealako, langilleak ez daude aberri-
tik at. Langilieak aberriaren barruan 
daude, aberriko maillan jokatzen 
baitute»... 

...Komillek salatzen dizutenez. Ira-
kurle hori, ez naiz ni lerro eder ho-
rietan nere buruz mintzo; nahiz go-
gotik izenpetzeko gertu banago ere. 

Nor mintzo zaigu horrela? Noiz? 
Eskuindarren bat? Chauvinismoaren 
eroalditik oraindik jaregin ez dan 
norbait ote? 

Ez. Bizia arriskatuz eta galduz, 
orain dala hirurogei urte, sozialis-
moaren garai zailletan beraz, lan-
gilleen arazoa Frantzia'n eta Euro-
pa'n gar guziaz defenditu zuen so-
zialista haundi batek idatzi zituen; 
eta euskaldunei gogoraztea oso ego-
kia dala pentsatu dut. Bere izena 
hau da: Jean Jaures. 

Hirurogei urte pasarik ere, ba da-
go horietan zer hausnarturik, nik 
uste. 

